
































































































































Hausnarketaren bat egingo duzue...
Jakina, bistan denez hauteskundee-
tako porrota hainbat gauzak ekarri
du. Nik hemen eta kanpoan esan
izan dut: EAJtik bananduta aurkez-
tu izana deskalabruaren arrazoieta-

ko bat da zalantzarik gabe.

Beste batzuen artean, ezta?

Beste batzuen artean, ez bakarra.
Baina uste dut momentu honetan
badugula lehen ez genuen inde-
pendentzia politikoa. Agian estue-
gi eta denbora askoan heltzen gin-
tuen soka bat moztu dugu, eta
orain etorkizuna beste modu
batean ikusten laguntzen digu
horrek, ikuspegi hobeagoarekin.
Hanka sartzea izan da bakarrik
joatea? Edo prezioa izan da?
Kostu handia izan dugu, baina
kostu hotrren zati bat ez ote da
izan pausua eman arte denbora
gehiegi itxaron dugulako? Haus-
narketa bat da, zeren eta horretaz
guztiaz hausnartu beharko da.

Oinarri fundatzaileetara “itzultzeko”
beharra ikusi dute zenbaitzuk. Zu
EAko fundatzaileetako bat zara,
uste al duzu oinarri horiek galdu
direla?

Bene-benetan uste dut ezetz.
Baina norbaitek hori uste badu,
has dadila esaten zein oinarrizko
ezberdintasun dauden ordukoaren
eta oraingoaren artean. Erretori-
kak gauza askotarako balio du,
baina ez lan eraginkorra egiteko.

Ba al dago arriskurik Eusko Alkarta-
suna desagertzeko?

Erabat seguru nago ezetz. EA
proiektu bat duen alderdia da,
antolakuntza dauka, afiliazioa,
presentzia publikoa instituzioe-
tan... Bz dago inolako arrazoirik
desagertzeko, eta gutxiago barne
desadostasunengatik, horrek ez
luke zentzurik izango.

Baina badago zatiketa arriskua...
Ez dakit ba ote dagoen... Baina
baldin badago, hori eragozten
saiatu behar dugu, zeren eta
gehiago dira adostasunak desa-
dostasunak baino. Akordio falta
egon izan da hauteskundeetara
aurkezteko moduan; eta agian,
akordio falta horti eman izan dio-
gun tratamendua da honaino eka-
rri gaituen arrazoietako bat:
gehiegi hitz egin eta idatzi dugu
hedabideetan, eta batzuetan ez
0s0 jokabide garbiarekin.

Erabilitako terminoez ari garela...
Alderdiko sektore nagusitik “trai-
zioa” eta “boikota” deitu zaio sekto-
re kritikoaren jokabideari.

Pentsatzen dut hauteskunde
hauetakoa bezalako bainua hat-
tzen denean, espirituak prest
egoten direla modu horretan
erreakzionatzeko, eta nolabait
uler daiteke... Seguruena egon
dira portaerak gertatu behar ez

Hauteskundeetara
bakarrik joatea hanka
sartzea izan da? Edo
prezio bat izan da?

zirenak, baina horrek ez luke
eztabaida bertien ardatz bihurtu
behar. Aztertu behar dugu zer
egin dugun batzuok eta besteok
gaizki, konponbideak bilatzeko
eta ez erortzeko berriz ere akats
berdinetan.

Ekaineko ez ohiko kongresuan EAk
ateak irekita utz ditzake nahi due-
nak alde egin dezan?

Ez dut uste ateak irekitzeaz hitz
egin behar dugunik, inor ez dadila
joan saiatu behar dugu. Jakina,
kongresutik irten litezkeen gehien-
goaren ondorioekin norbaitek
ulertzen badu hau ez dela bere
etxea... Baina hoti beste edozein
elkartetan ere gertatzen da. Aurre-
tik onartuko ez dudana da barruko
ezberdintasunen konponbide
bakarra zatiketa izatea.

Orduan, zein dira hainbeste urteko
korapiloa askatzeko gakoak?
Badago funtsezko gako bat: aha-
lik eta bat egite maila handienera
iristea. Orain hiru hilabete ditugu
oinarrizko bi kontuz eztabaida-
tzeko: Estatutuak aldatzea
—aurretik datorren konpromisoa
da— eta kongresura eramango
dugun ponentzia politikoa.
Horietan bat egite mailarik han-
diena lortu behar dugu eta gero
kongresuak erabakiko du. Baina
ondoren ez da kabitzen erabaki
horren kontrako jokaerarik; des-
adostasunean egoten segi daite-
ke, baina ezin da alderdiaren
barrutik horren kontra egin, hori
oinarrizkoa da.

Subiranotasunak “numerikoki azaldu beharko du”

Egin berri duzuen Batzar Nazionalean Unai Ziarretak
esan zuen “ardatz subiranista“ren bidetik jarraitu
behar zela. Bestalde, Arnaldo Otegik proposamena
egin zien sektore subiranistei. Zer balorazio egiten
du EAK?

Lehenengo balorazioa da erroetara begiratzea. Hasiera-
tik gure ibilbidea lau zutabetan oinarritu da: autodeter-
minazioa, sozialdemokrazia, bide demokratikoak erabil-
tzea —indarkeria espresuki gaitzetsiz— eta instituzioetan
parte hartzea. Orain zutabe horietara jendea hurbiltzen
ari da, agian duela urte batzuk gauzak hain argi ez zituen
jendea... Guri ederki iruditzen zaigu printzipio horien
inguruan nukleo sozial bat sortzea.

Beraz, Otegik esandakoaz...
Zer da Otegik esan duena? Pentsaera molde horretara
indarrak biltzen joan behar dugula? 22 urte daramatzagu

hori esaten! Beti esan dugu hemen ez dela inor sobran,
baina gure printzipio horiek ere ez daude sobran, eta
horietako oinarriren batekin desadostasunik badago,
lehenik konpondu egin beharko da. Seguruena, diferen-
tzia horiek sortzen dituzten kausak ezabatu beharko dira,
baina ez irizpideak.

Badago, orduan, epe ertainera “ardatz subiranista”
artikulatzeko aukerarik?

Nik ez diot izenik jarri nahi... ardatz subiranista? Ez dago
izen bati lotu beharrik. Gizartearen sentimendua handi-
tzen ari da ideia horien inguruan eta numerikoki lehena-
go edo beranduago horrek agertu beharko du. Hor sar-
tzen garen alderdi politikook pausoak emateko
obligazioa dugu. Ezin dena ulertu da lau, bost edo sei
sigla egotea berdina pentsatzen dutenak eta bakoitza
bere aldetik ibiltzea.

Estatutuetan aldaketarik egon liteke
alderdi barruko eztabaidak hain
nabarmen ez azaleratzeko?
Hedabideetan izaten diren eztabai-
dak eta desakordioak ez dut uste
estatutu arazoa direnik, baizik eta
portaera pertsonalena, eta hor neu-
rriak hartu behar dira. Norbaitek
behar ez den zerbait esaten badu
hedabideetan, badago organo bat
segituan ezeztatzen atera beharko
lukeena. Pertsonalki uste dut hori
dela bidea, baina onartu beharra
daukat nire proposamenck ez dute-
la arrakasta gehiegi izan zentzu
horretan.

Ifaki Galdos buru duen Gipuzkoako
EAk “Suspertu” izeneko hausnarketa
prozesua hasi du.

Nik dudan informazioa, horri dago-
kionean, oso laburra da, dakidan
bakarra da existitzen dela. Zehazki,
deialdi baten idatzia irakurri dut eta
badakit bilera bat egin zutela. Niri
iruditzen zait hausnarketa guztiak
baliozkoak eta onak direla, ez dut
inongo eragozpenik egoerak argitu
eta konpontzeko interesarekin egi-
nak badira.

Baina egon liteke beste interesik
atzean?

Erabiltzen bada murrizpenak egite-
ko beste kontu bat litzateke, baina
ez dut uste kasua denik. Jarrera ire-
kiaz, iritzi aniztasunez eta analisi
zabalak eginez egiten bada oso

ondo iruditzen zait. Parte hartzeak

beti dita onak.

Kongresua baino lehen Europako
hauteskundeak datoz. Beste formu-
larik aztertu al duzue “Herrien Euro-
pa” koalizioaz gain?

Gu EAL-eko (Europako Aliantza
Librea) kide gara. Duela bost urte
bertako kideez osatutako koalizio
batean aurkeztu ginen eta gure
asmoa, interesa eta nahia modu
berean egitea da oraingoan ere.

Koldo Amezketa bere bulegoan, Iruneko
Gaztelu Plazan EAk duen egoitzan.

ERC-k koalizio horretan joatea propo-
satu dio Aralarri.

Oso ondo iruditzen zaigu. Batzea
den guztia zuzena da guretzat.

EAEko Gobernuan aldaketa datorrela
dirudi. Egingo al zenuke pronostiko-
rik PSE-EEren jardunaz?

Ez nintzateke ausartuko... Badirudi
PSE eta PP bat datozela Patxi
Lopez babesteko. Nik uste dut ara-
zoa hurrengo egunean etorriko
dela, zeren eta zaila da pentsatzea bi
alderdi horiek bat etorriko direnik
biek onartutako ildoetan goberna-
tzeko.

Transbertsala izango dela dio Patxi
Lopezek...

Patxi Lopezek hori dio, baina
sekula ez diot horrelakorik entzun
PPri. Hemendik ikusita [Nafarroa-
tik] EAEn pasako dena antzekoa
izango da: Estatuko alderdien
elkartzea abertzaletasuna jokoz
kanpo uzteko.

Eta zein izango da EAren jarrera zen-
tzu horretan?

EAk inondik ete ez du babestuko
Lopezen hautagaitza. Eta Ibarre-
txe aurkezten bada, lehenik jakin
beharko da zein den bere proposa-
mena. Zer egiteko aurkeztuko da?
Hauteskundeen aurretik egin
genuen galdera berdina da: Batera
joan behar dugu, zioten, baina zer
egitekor M

Iruna-Veleia dela-eta
kereila

AUZIA SEKRETUPEAN dagoenez,
kereila noren aurka jarti duten ez du
jakinarazi Lorena Lopez de Lacalle
Arabako Kultura ahaldunak. Dena
den, Eliseo Gil eta Amelia Baldeo-
nen izenak errepikatu dituzte heda-
bideek. Biak kargutik kenduak ditu
Foru Aldundiak. Bestalde, Eliseo
Gilen Lurmen SM enpresaren aurka-
ko zigor espedientea abiarazi dute.

Topagunea
hausnarrean

EuskARA Elkarteen Federazioak
adierazi du hiru urtez barne-haus-
narketa egingo dutela, atzera begira-

ONINTZA IRURETA

tu eta aurrera begirako erronkak
zehazteko. Dena den, Topagunearen
helburua euskaldunen hizkuntza
komunitatea trinkotzea eta zabaltzea
izango da. Euskara elkarteen jarduna
egituratzen duten bi ardatzak hartu-
ko dira kontuan: erabilera bultzatzea
eta sentiberatzearen bidez herrita-
rren eta erakundeen euskararekiko
atxikimenduan eragitea.

“Eskualduna” sarean
jarri du Susak

ESKUALDUNA astekaria (1887-1944)
kontsultatzeko moduan da
www.armiarma.com webguneko
Euskal Prentsaren Lanak sailean.
3.000 zenbaki inguru argitaratu
zituen Eskualdunak. Piarres Charri-

TALATAN

Aberastasun gehiago, pobrezia gehiago

Pobrezia eta bazterketa soziala Euskal Herrian ezarrita daude, nahiz eta
hamabi urteko hazkunde ekonomikoa izan. Horrela, mantentze pobreziak
—elikadura, etxebizitza, jantziak, oinetakoak eta bestelako oinarrizko beha-
rrak ziurtatzeko nahikoa baliabide ekonomiko ez izatea— biztanleen %4, 1i
eragin zion 2008an EAEn, hau da, 88.643 pertsonari. 1996ko %4,0tik
2008ko %4, 1era igaro da. Hori ondoriozta daiteke ELAk egindako txoste-
nean. Egungo krisiarekin, pobrezia eta bazterketa soziala larriagotu egingo
dira. Inkestak EAEri eragiten dion arren, funtsezko datuak ez dira aldatuko
Euskal Herri osoari dagokionez. Egoera horrek gure herriko gobernuen poli-
tika ekonomiko, sozial eta kapitalistak islatzen ditu. Planetako egoerak ere
tesi hau erakusten du: aberastasuna handia, pobrezia are eta handiagoa.
Hain zuzen, planetako 500 pertsona aberatsenen errenta handiagoa da 416
milioi pertsona pobreenen sarrerak baino. 2008an 963 milioi lagunek sufri-
tu dute gosea munduan, 2005eko 848 milioirekin konparatuz.

Eredu ekonomiko kapitalista eta basatiaren ondorio den egoeraren
aurrean, herri mugimendu antikapitalistak antzematen hasi dira. Baita Eus-
kal Herrian ere. Aste honetan bertan, larunbatean, Herria Abian plataformak
mobilizazioak hasi ditu kapitalista ez den beste eredu ekonomiko eta sozia-
laren alde. Plataformaren leloa da Krisiaren aurrean, Euskal Herriak aldake-
fa soziala. Sindikatuak ere, nahiz eta bananduta, pobreziaren, bazterketaren
eta prekarietatearen kontra mobilizatzen ari dira. Egoera horrek Bankaren
eta enpresa handien etekin milioidunekin kontrastatzen du, eta beraiek
izandako galeren sozializazioarekin, gure zergen kargu geratu baitira.

JMM Moy Armji

ttonen laguntzarekin berreskuratu
dira gehienak, Baionako Gotzaitegian
baitzeuzkaten artxibatuta.

Xarles Videgain
euskaltzain oso

EUSKALTZAIN emeritu izendatu
duten Txomi Peillenen hutsunea
beteko du Xarles Videgain hizkun-
tzalati baionarrak. Letretan dokto-
rea, Buskararen Atlasa osatzen
dihardu 1985az geroztik. Euskal-
tzaindiko Atlasgintza lan taldeko
arduradun teknikoa da eta Hiztegi
Batuko lantaldeko kidea.

Jon Maia eta Xamar

MANU Robles-Arangiz Institutuak
Jon Maiak eta Xamarrek ELAko
egoitzetan emandako hitzaldiak
osorik jaso ditu paperean. Maiak
Riomundo liburua hartu du abiapun-
tu. Xamarrek euskararen eta euskal-
dunen historia miatu du. Exskalgin-
tza sindikalgintzan txertatu (1)
liburuxkan datoz bi hitzaldiak.

Isabel Artieda, Igor Arroyo,
Txomin Gonzalez eta Expe
Iriarte, [LABeko ordezkariek
Berrian esanak: “Euskarabidearen
politika marketin politika da,
hutsa, eduki zehatzik gabekoa
(...) UPNten aurreko Gobernuak
Pegenaute buldozer-ekin euska-
rari erasotzeko eta jazartzeko
gauzaturiko politikak behea jo
zuen. Haren diskurtso eta irudia-
ren zakarkeria jasangaitza zen.
Halaber, epaitegiek hainbat aldi-
tan guztiz zuzendu zuten.
Hortaz, beharrezkoa zen zerbait
aldatzea dena berdin gera zedin,
eta horrela norabide berberean
ibiltzen jarraitzeko. Borondate
horretatik sortu zen
Euskarabidea, eta lan horretara-
ko bilatu zituzten egun erakunde
horretan zuzendaritza postuetan
daudenak”.

“Biolentziaren atzean dagoen ideologia deslegitimatu”

ez dela hemen iraultza demo-
kratikorik egon, espainiar konstituzio-
nalismoak hedabideetan behin eta
berriz agertzen duen bezala; dagoen
gobernu aldaketa ez dela oinarritzen
gizarte aldaketa eta errealitate berri
baten guraritik, errealitatea desitsura-
tzeko egindako amarrukeria politikotik
baizik (eta zeharka bada ere, abertza-
letasunak akordioetara iristeko duen
ezintasunetik ere bai). PSE-EEk eta
PPk botuen %43 dute, abertzale boz-
katu zutenek botuen %57 (baliogabe-
tuak barne). Ez ditut irakurleak jadanik
ezagutzen dituen argudioak errepika-
tuko, baina berriz ere argi uztea kome-
ni da. Gera dadila argi idatzia, etorkizu-
nean historiaren interpretazioak
bestelako ikuspegi zirrikituak ere izan
ditzan. Ifaki Egafa historialariak berri-
ki idatzitako artikulu batean dioen
moduan, “dagoeneko begi bistakoa
ezkutatzen bada, zer gertatuko da bi
hamarkada geroago historialaria
legealdi honen hastapena interpreta-
tzen hasten denean?”,

ENENPINi TN atzean dagoen ideo-
logia” deslegitimatuko dela dio PSE-
EEko lehendakari Jesus Egigurenek,
gobernu berriaren berrikuntza nagusi
gisa. Eta ez zait bururatzen zein ideolo-

giari egiten dion erreferentzia, ideolo-
gia abertzaleari ez bada. ETAren totali-
tarismoaz ere asko hitz egiten da, eta
hori ote den ere pentsatu dut, baina
hori ez da berez ideologia bat eta baz-
tertu dut. “Biolentziaren atzean” dago-
ena borrokatu, “biolentziaren mundua-
ri” aurre egiteko. Alderdien Legeak
ekarritako ezker abertzalearen zuku-
tzearen areagotzeaz ari dela pentsa
liteke, baina oraingoan legez kanpoko
ezker abertzaleaz gain, beste erakunde
batzuk ere ukitzeko, EITB bera esate
baterako. Adibidez, tertulietatik Bata-
sunaren munduko iritziak ezabatzen
badira, pertsona eta ikuspegi politiko
hori kolpatzeaz gain, medioa bera kol-
patzen baita.

Gara
eta Berria ez hartzeko Yolanda Barci-
nak emandako agindua ere, finean,
deslegitimazioaren upel horretatik

hartutako erabakia da. Ekonomia kri-
siaren argudioa ezin da baldarragoa
izan: ez dago sosik, beraz, Nafarroa-
ko eta Estatuko komunikabide
garrantzitsuenak bakarrik hartuko
dira. Krisiak aurrera jarraituko duela
ezagun da eta honen aurrean protek-
zionismoak indartzeko joera duela
ere bai. Ez litzateke harritzekoa,
beraz, laster Nafarroako liburuak
bakarrik erosiko direla iragartzea.

Zorionez, liburutegietako arduradu-
nek protesta egin dute, erabakia libu-
ruen munduak babestu behar duen
pluralismoaren aurkako neurritzat joz.
Sarko-k 600 milioi euro bideratuko
ditu Frantzian krisian dagoen prentsa
mundua laguntzeko. Besteak beste,
18 urte egiten duten gazteei urtebetez
Frantziako edozein egunkariren harpi-
detza ordainduko die bere Gobernuak.
Nafarroako euskarazko komunikabi-
deentzat 9.000 euroko —ez da zerorik
falta— dirulaguntza dago bideratua
Nafarroako Gobernutik. Korrika ospa-
tzeko antolatu nahi zen festa ere
debekatu egin zuen iragan larunba-
tean Irufieko Udalak. Nagusitasun
erabatekoak (UPN-PSN) ematen duen
baldarkeria osoz. Hauek argi dute bio-
lentziaren atzean dagoen ideologia
zein den. EAEn ikusi behar orain.

| |
euskaraz

- Laifiol, euskal furralidea

Zentral nuklearrek
badute herrena:
“Peak Uranium”™

Nuklearrak modan omen daude berriro. Hala diote
argindarra ekoizten duten korporazioek eta zenbait
ekologistak. Uranio harriarekin txori bi hil nahiko lituzkete:
ahitzen hasi den petrolioa ordaindu eta klima aldaketa
eragotzi. Baina ba ote da horretarako adina uranio?

Life aldizkari estatubatuar mitikoaren
artxiboetakoa da Loomis Dean-en
1951ko argazki hau: uranio bilketan ari
diren Navajo herriko meatzariak ugazaba
edo teknikari zuriarekin solasean. Garai
hartan aire zabalean aurkitzen zen
minerala Ipar Amerikako basamortuetan.
Geroztik, potentzia nuklearren artean,
Frantziaren ondotik AEBak dira
bigarrenak uranio produkzioa gailurrera
iritsi eta gainbehera ikusi dutenak. Gero
eta aditu gehiagok uste du Peak
Uranium fenomenoa 2020 eta 2040
arteko uneren batean gertatuko dela.
Hori horrela bada, esan nahiko du
erregai fosiletan oinarritutako energia
sistema zentralizatuaren alternatibatzat
nuklearrak ez duela balio, horrek alor
guztietan ekarriko lituzkeen ondorioekin.

il H“ |

NUKLEARREN KONTRA MILITANTEEK
segurtasun arazoak eta ondorengo
belaunaldiei lagako zaizkien honda-
kinak aipatu izan dituzte nagusiki.
Orain beste argudio bat ari da gor-
putz hartzen: munduan abiarazi
diren programa nuklear guztientzako
aski uranio ez dela izango.

Peak Oil kontzeptua zabaldu da
uranioaren kasura. Peak Oil (petro-
lioaren gailurra) teoriak ez du esaten
petrolioa bukatu egingo dela, jende
askok hala uste izanda ere. Peak Oila-
ren arabera gertatuko dena da mun-
duan eskueran dagoen petrolioaren
erdia xahututakoan gero eta urriago
izango dela, gero eta garestiago ere
bai. Une hori urteotako batean da
gertatzekoa, ez badugu jadanik gain-
ditu. Peak Oiz/a luzaz minorien ezta-
baidagai izan bada, azkenaldian asko
haizatu den kontua da. Net Hurbilen
ere eskaini zaizkio tarte zabalak.

Energia nuklearrak pare bat
hamarkadatan fama txarra eduki
ondoren, petrolioaren garestitzeare-
kin eta klimaren aldaketari gaina
hartu beharrarekin berriro modan
jarri behar dela erabaki dute energia-
ren multinazionalek, komunikabide
nagusiek, eta baita ekologista bakan
batzuek ere. Baina Peak-Uraninm
delakoarekin egin dute topo. Alegia,
alde batera utzirik erradiaktibitatea-
ren segurtasun arazo guztiak, energia
atomikoaren lehengaia den uranioa-

ren produkzioa ere bere gorenera
laster iritsiko dela uste dutenen kal-
kuluak.

Energi aferetan fidatzeko iturria
den Crisis Energética ganean Amadeus
sinatzen duen nafartarrak ;Cudando se
agotardn las actuales reservas de uranio?
plazaratu berri du. Ezizenez izenpe-
tua egonagatik, komunikabidearen
zuzendaritzak publikatu izana eta
artikuluaren maila bera ditu berme.

Kontua da orain eraiki asmo diren
zentral atomikoek 60 urteko bizirau-
pena izanen dutela, eta gaur abiatuta-
ko proiektu bat eraiki eta produzi-
tzen 10-12 urte barru hasiko denez,
inportantea dela jakitea ea aski ura-
nio izango duen 2080an lan egiteko.

Amadeusek hainbat hipotesi pres-
tatu ditu, energia atomikoa kudea-
tzen duten erakundeek eskainitako
informazioetan oinartituta. Hasteko,
ikusi behar da zenbat uranio beharko
den. 2007an 69.110 tona erabili
ziren, eta urtetik urtera gehiago
beharko dira. Energia nuklearra poli-
ki zabaltzen bada, 2100an 141.571
tona behatko dira; hedapen bortitza
gertatuz gero, 2100an 265.237 tona
behar izatera iritsiko dira.

Dauden erreserbez ari direnean,
energia nuklearra kontrolatzen duten
erakundeek hiru preziotan sailkatzen
dituzte: kiloko 40 dolar baino gutxia-
go kostako dena, kiloko 80 dolar
azpikoa eta kiloko 130 dolar artekoa.

Horrek asko baldintzatuko ditu
inbertsioak eta produzitutako argin-
darraren prezioak. Baina prezioen
kontua alde batera lagako dugu.

Sei hipotesi alternatibo osatu ditu
Amadeusek ondoko urteetako hor-
niduraz, eta bakar batean ateratzen
da aski uranio 2080an zentral atomi-
koek lanean segitzeko. Gainerakoe-
tan, erreserbak lehenago ahitzen
dira. Ez ahaztu erreserben agortzea
aipatu dugula. Zeren eta, lehengaia
agortu aurreko urteetan zenbat eta
zein baldintzatan eskuratuko dute
uranioa ordurako hain ugariak izan
behar omen duten zentralek?

2020tik hornidura arazoak

Miquel Torres fisikari valentziarrak
energiaren urritze fenomenoez ari
den The Oil Drum gunean artikulu
hau publikatu du: Uranium Depletion
and Nuclear Power: Are We at Peak
Uraninm? Honek Energy Watch Group
(Energiaren Behatokia) erakundea-
ren iturriak hartu ditu kalkuluen
oinarritzat. Energy Watch Groupen
datuen arabera 2020tik aurrera ura-
nioa eskuratzeko arazoak izango
dituzte zentralek.

Orduan zergatik egiten dituzte
bestelako aurreikuspen optimistak
energia korporazioek? Gakoa datza
erreserben kalkuluetan. Hona plane-
tako uranioaren sailkapena: orain
arte ekoiztutakoa, badagoela aski



ziurtzat daukaguna (Reasonably Assu-
red) eta badagoela uste dena (Infe-
rred). Orain arte planetak 2,3 milioi
tona uranio eman ditu, beste hain-
beste tona daude ia ziurtzat kiloko
40 dolar baino merkeago produzi-
tzekoak eta tona gutxiago 40 dolar
baino garestiago eskuratzeko modu-
koak. Hortik aurrerakoak, ustez
egon litezkeenak, orain arte xahutu
ditugunak baino gutxiago dira.
Dagoenekoz ezagutzen dira ura-
nio produkzioaren gainbeheraren bi
adibide. Bata Frantzia: 1983an hasi
zen uranio meatzetako emaria agor-
tzen. Amerikako Estatu Batuetakoa
kinka horretan da gaur egun, eta
Frantziaren ereduari jarraitzen zaio.
Bi etsenpluok, gainera, adituak
ohartarazi dituzte kalkuluen gezu-

traz. [zan ere, Frantzian bezala
AEBetan produkzioa gainbehera
hastearekin batera ordura arte aski
ziurtzat jotako eta ustezko edo baliz-
ko erreserbak ere benetan askoz
murritzagoak zirela ikusi da. Zerga-
tik ote? Zenbakiak egin dituztenak
edo nahastu egin dira edo interes
komertzialengatik gezurretan ari
ziren, baina azkenean behar baino
uranio gutxiago zegoen.

Gai honek badu mamia, zentral
atomikoetan usatzen den lehengaia
xehekiago aztertzera garamatza eta.
2007an erabili ziten 67.000 tona ura-
niotik 42.000 baizik ez ziren ekoiztu
berriak, gainerako 25.000 tonak
1980 aurretik metatutako stocketatik
hartu ziten. Hauetan kontatu behar
da arma nuklearrak desegiteko akor-

c TERMOMETROA

dioetatik berreskuratutako erregaia
ere. Hona beste atal bat zentral
nuklearren beharrak asetzea konpli-
katuko duena. Izan ere, munduko
militarrek segiko dute arma atomi-
koak desegiten ala alderantzizko
prozesua gertatuko da, uranio gehia-
go eskatuko dute armagintzarako?

Edonola ere, Miquel Tortesek
aipatzen duen Energy Watch Groupen
azterketa Crisis Energétican Amadeu-
sek aipatutako dataren ingurukora
heldu da eta mota eta prezio guztie-
tako uranioak kontutan hartuta ere,
2070rako agortuta egonen dira. Are
larriagoa da, gainera, Peak Uraniuma
askoz lehenago suertatuko dela,
2020 eta 2040 artean.

Torresek dioenez, “2015 eta 2030
artean uranio hornikuntzan zuloa
sakonduko da, stockak agortuko dira
eta produkzioa ezingo da handitu
eskariak nahi adina. Ondoren uranio
berriaren produkzioa ere gainbehera
hasiko da, meategien agortzeagatik.
Guzti hoti dela eta, ziurrenik 2040tk
aurrera ezta gaur martxan dauden
instalazio nuklearrek ere ez dute lot-
tuko hornikuntza egokia”. Eta epeak
laburtu litezke baldin eta orain arte
konpainiek aitortutako erreserbak txi-
kiagoak suertatzen badira.

Gaur egun nuklearrek sortzen
dute munduko elektrizitatearen
%16. Uranioaren panorama ikusita,
nekez ordezkatuko dute petrolioa.
Besterik da zentralen eraikuntzak
nolako etekinak emango diztuen:
eraikitzean datza negozioa. M
www.argia.com/nethurbil.php
helbidean, gai honi buruzko informazio
gehiago eta Interneteko loturak.

Egunez egun zure konfiantza geureganatzen dugu,
produktu berriak eta zerbitzu berriak etengabe bilatuz.

Identitatea, pertenentzia eta abar

enbat eta ahantziagoa dudan identi-

tatearen kontzeptua, hainbat eta
hurbilago sentitzen naiz beratik,

zeinetaz —bestalde— ez dakit ezer.

Auskalo zer idatzi dudan nik identi-
tateaz azken urteotan! Hemerotekek,
seguru nago, lotsa apur bat sentiaraziko
lidakete. Baina ez nau larregi kezkatzen,
dakidalako —hain zuzen ere— kontzeptu
irristakorretan ibiltzea ipurkada galan-
tak jasotzeko loteriarik onena dela, eta
nik —unean sentitzen dudana modu ida-
tzian publikoki agertzeko zaletasun
handiarekin— ohituta nago uneko senti-
menduak ernaraziriko ideiekin irristada
ederrak emanda. Eta frogatua daukat
erorketatik ostera jaiki ahal izateko
indarrak ematen diotela bermea —eta
balioa— ahaleginari.

Amerikako Estatu Batuetako gizarte
poliformikoan isla genezake identita-
tearen gaineko adibiderik
urtuena. Non datza estatu-
batuar izatezko mamia?
Zein sakontasuneko identi-
tateaz mintzatzen ari gara?

Bi norbanakoren artean egon daiteke

Gure artean, gogo-muga distantziak
oraindik txikiagoak daitezkeen arren,
perspektiba diferentearekin ikusten dugu
herriarekiko atxikimendua eta sentimen-
dua batzuek eta besteok. Non datza,
beraz, marra bereizleak? Ba al dago
zubirik pertenentziaren aldeak lotzeko?
Garbi asko, zubiak antzematen ez dituz-
tenek, nahi ez dutelako da. Pertenentzia
eman dezake, hiri beretsuan erroldatuta
egoteak, futbol ekipo berdineko jarrai-
tzaile izateak, talde politiko berdinak...
Baina baita eman dezake, pertenentzia
gogozko ariketa delako, nor beraren
jarrerak ere. Orduan, luze hitz egin dai-
teke identitateaz, gure gizartean luze eta
zabal hitz egiten den moduan. Hitz egi-
ten dela? Bai horixe! Ikusi besterik ez da
egin behar, zenbat mugaketa ateratzen
zaizkigun medioetan, liburuetan, gure
arteko elkarrizketetan... apur bat araka-
tuz gero. Zerk ematen digu,
ordea, identitatea? Hizkun-
tzak? ADNk? Erlijioak?
Zortzi abizenek? Estatuak?
Horiek guztiek batera?

Hamaika hiritar mota,

ados %90ean baina gainerako %10ak

Begi bistakoa da gizarte

hamaika jatorri desberdin
baina oihu bakarra: gu esta-

pilzutara bota dezake bien arteko

multzoak —masak?— inguru-
ko sinesmen eta iritziek bal-

tubatuarrak gara, beste

erlazioa, identitate lzontzep‘ruari

dintzatzen dituztela. Ezin

edozein kalifikatiboren gai-
netik. Esentzialismoaz
ahaztuta —zer den ere pen-
tsatzen jarri ez direlarik,
kasu gehienetan— mugak
estu-estu dituen identita-
tearen aldeko jarrera iden-
tifikatzailean bat egiten
dute, pertenentziazko sentimendu
linealarekin lerrotuz. Ikuspegi desberdi-
netik neurtzen dute pertenentziaren
sentimendua Arkansasera heldu berri
den siriar jatorriko norbanakoak eta
zazpi belaunaldi Minnesotako herrixka-
txo batean daramanak. Baina babestuta
eta harro sentitzen dira estatubatuar
maindirearen azpian, eta horrexek ema-
ten die bi subjektu desberdinei kohe-
sioa. Egia da ere, zenbat eta kohesioa
biziago izan, inguruko ideia eta diskur-
tsoek intzidentzia handiagoa dutela
gizarte hartan.

})egira jartzen direnean

gaitezke horietatik libra, eta
gizaki bakoitzari dagokio
noraino egiten dien men
kanpo indar eragileei. Aska-
tasun hotretan baina, aldi
berean, askatasunaren eze-
rosotasunean eraiki behar
du pertsona bakoitzak bere
talaia propioa identitatearen gaineko
pertzepziorako. Bi norbanakoren artean
egon daiteke ados %90ean baina gaine-
rako %10ak pikutara bota dezake bien
arteko erlazioa, identitate kontzeptuari
begira jartzen direnean. Zergatik eta,
mugaketa zehatzerako bilakuntza for-
mula matematikoa ez delako, eta logika,
kimika eta sentimenduak koktelontzian
sartuta behin astinduz gero lortutakoak
zapore desberdinak edukitzen ditu, esku
eragilearen arabera.

Oharra: gaur ez nuen politikaz hitz
egin nahi; ala bai? M

